
Drøftingssak 

1. Fakultetet sin bruk av midlertidige stillingar 

Sakspapira vart ettersendt 27.04.2020. 

 

Fakultetsdirektøren hadde førebudd ein presentasjon som tok for seg følgjande områder: 

 Fast ansettelse ved varigheit på over tre år 

 Oppsigelsar ved bortfall av eksternfinansiering og oppgåver 

 T/a tilsette heimla i Statsansattelova § 9 (1) a kontert på basis 

 Midlertidigheit og påverknad på arbeidsmiljø 

 Bruk av timelønnskontraktar og honorar 

 Innleige frå bemanningsføretak 

 

Forskarforbundet ser at bruk av midlertidige stillingar aukar og lurar på kva fakultetet vil gjera for 

å redusera bruken. 

Fakultetsdirektøren seier målet er faste stillingar, men i eksterne prosjekt kan der vera naturleg 

med midlertidig tilsetjing for å få inn spesialisert kompetanse som prosjektet treng. Samstundes 

skal fakultetet sjå på bruk av ulike stillingskategoriar vs. kombinerte stillingar, og det vil truleg 

koma ei sak om dette i fakultetsstyremøtet i juni. 

 

Akademikarane lurar på korleis arbeidsavtalane for dei som er fast tilsett, men med tidsavgrensa 

finansiering ser ut. 

Fakultetet vil senda malen for arbeidsavtale som vert brukt, og som er utarbeidd av juristane i AP. 

 

Parat lurar på korleis det påverkar arbeidsmiljøet der enkelte kan vera redde for å ikkje få ny 

finansiering.  

Fakultetsdirektøren seier fakultetet ikkje har opplevd arbeidsmiljøsaker på dette grunnlag, mange 

tilsette er midlertidig tilsette, spesielt når ein tek med stipendiatar og postdoktorar, og det er ein 

del av kvardagen ved UiO. Ein kan likevel ikkje sjå bort frå at den enkelte kan uroa seg over kva 

som vil skje i framtida når finansieringa fell bort. 

 

Parat lurar på korleis ein vurderer midlertidighet vs. fast tilsetting og meiner det er påfallande 

mange som er tilsett i 3 år og ikkje meir, og dermed ikkje har rettigheiter som fast. 

Fakultetsdirektøren legg til grunn at det er arbeidsoppgåvene og finansiering som ligg til grunn for 

midlertidige stillingar i prosjekt. 

Parat syner til ein administrativ tilsett på eksternt finansiert prosjekt som er tilsett for 3 år, og ber 

fakultetet grunngje kva som ligg til grunn for perioden.  

Fakultetet skal sjekka ut og vil koma tilbake med eit svar i denne saka. 

